
333
C a p. VII.





		6 Quam pulchra es, & quam decora, charißima in deliciis![1]




Pulchra fide, & opere decora, charissima in deliciis, id est, spiritualibus virtutibus.




		7 Statura tua aßimilata est palmæ,




Id est, Rectitudo operationis bonæ semper ad victoriam tendit.




		Et ubera tua botris.




Vberibus Doctores Ecclesiæ propter lac primæ eruditionis comparantur, & botris æquantur propter mysteria dulcissimæ æternitatis.




		8 Dixi, Ascendam in palma, apprehendam fructus ejus, & erunt ubera tua sicut botri vineæ.




Apte quidem crux victrix palmæ comparatur, in quam Christus ascendens apprehendit fructus ejus, id est, dona quæ largitus est sanctæ Ecclesiæ, quæ ex illo tempore botros vinea germinavit, id est, sanctos Doctores, qui majore scientia & gratia post crucem & resurrection Salvatoris abundabant.
	↑ Vox Sponsi

